
Abstract. This article analyzes the factors influencing industrial structural changes in ensuring the sustainable
development of regional economies, using Khorezm Region of Uzbekistan as a case study. The relevance of this
research lies in the fact that industrial restructuring serves as a key determinant of qualitative economic growth
and regional competitiveness.Based on data from the State Statistics Agency of the Republic of Uzbekistan and the
Khorezm Regional Department of Statistics for 2023-2025, the study examines the dynamics of industrial output,
the growth in the number of enterprises, and sectoral structural shifts. The analysis focuses on the impact of
investment inflows, infrastructure development, technological modernization, labor potential, the formation of
regional clusters, and export orientation on qualitative industrial transformation.The results indicate that
industrial production in Khorezm Region has been growing steadily year by year, yet the share of high-technology
sectors remains low. Achieving sustainable regional growth requires deepening structural diversification,
improving the efficiency of local resource utilization, and promoting innovation-based industries. The paper
concludes with strategic recommendations aimed at enhancing investment activity, accelerating technological
modernization, developing cluster systems, and expanding export-oriented industrial sectors.

(XORAZM VILOYATI MISOLIDA)

Jumaniyazov Nodirbek Odilbek o‘g‘li

Toshkent Davlat Iqtisodiyot universiteti,

To‘rtko‘l fakulteti, assistent-o‘qituvchi

Urganch davlat universiteti, mustaqil izlanuvchisi

Annotatsiya. Ushbu maqolada mintaqa iqtisodiyotini barqaror rivojlantirishda sanoat tarkibiy o‘zgarishlariga
ta’sir etuvchi omillar Xorazm viloyati misolida tahlil gilingan. Tadqiqotning dolzarbligi shundaki, iqtisodiy
o‘sishning sifat ko‘rsatkichlarini aniqlashda sanoat tarkibining o‘zgarishlari hal qgiluvchi omil hisoblanadi. Xorazm
viloyatining iqtisodiy salohiyati va so‘nggi yillarda kuzatilgan o‘sish sur’atlari shuni ko‘rsatadiki, sanoat tarmoqlari
o‘rtasidagi nisbatlar o‘zgarib bormoqda, lekin bu o‘zgarishlar barqarorlik jihatidan hali to‘liq shakllanmagan.
Magqgolada so‘nggi yillarda O‘zbekiston Respublikasi Davlat statistika agentligi va Xorazm viloyati statistika
boshgarmasining ma’lumotlari asosida sanoat hajmining o‘sishi, korxonalar sonining ko‘payishi va tarmoqlar
bo‘yicha tarkibiy siljishlar chuqur tahlil qilindi. Shuningdek, investitsiyalar oqimi, infratuzilma rivoji, texnologik
modernizatsiya, mehnat resurslari salohiyati, hududiy klasterlar va eksport yo‘nalishlari kabi omillar sanoat
tarkibining sifat jihatdan o‘zgarishiga ta’siri jihatidan baholandi. Tahlil natijalari shuni ko‘rsatadiki, Xorazm

viloyatida sanoat ishlab chiqarish hajmi yil sayin ortib bormoqda, biroq yuqori texnologiyali tarmogqlar ulushi past
bo‘lib qolmoqda. Mintaqaning tabiiy resurslari, xomashyo bazasi va mehnat salohiyatidan samarali foydalanish
orqali tarkibiy diversifikatsiyani chuqurlashtirish zarur. Maqola yakunida mintaqa sanoatini barqaror
rivojlantirish uchun strategik tavsiyalar - investitsion faollikni kuchaytirish, texnologik modernizatsiyani
jadallashtirish, klaster tizimini rivojlantirish va eksportga yo‘naltirilgan ishlab chiqarishni kengaytirish kabi
yo‘nalishlar ishlab chiqilgan.

Kalit so‘zlar: sanoat tarkibi, mintaqaviy iqtisodiyot, barqaror rivojlanish, tarkibiy o‘zgarishlar, Xorazm viloyati,
investitsiya, texnologik modernizatsiya, klaster, eksport.

DOI: https://doi.org/10.47390/SPR1342V5S110Y2025N21

Kirish. Mintaqa iqtisodiyotini barqaror rivojlantirish masalasi bugungi global
o‘zgarishlar davrida eng muhim ilmiy-amaliy yo‘nalishlardan biriga aylandi. Chunki iqtisodiy
barqarorlik faqat yalpi o‘sish sur’atlari bilan emas, balki sanoat tarmogqlarining tarkibiy
muvozanati, texnologik yangilanish darajasi va mehnat unumdorligining uzluksiz oshib borishi
bilan belgilanadi. Xalgaro tajribalar shuni ko‘rsatmoqdaki, barqaror o‘sishga erishgan
mamlakatlar - Germaniya, Janubiy Koreya, Turkiya, Xitoy - o‘z sanoat tarkibini chuqur
diversifikatsiya qilgan, yuqori texnologiyali tarmoqlarga asoslangan va ichki resurslardan
samarali foydalangan davlatlardir. [1]

Xorazm viloyati respublika iqtisodiyotining o‘sib borayotgan sanoat markazlaridan
biridir. Viloyatda 2023-yilda ishlab chiqarilgan sanoat mahsulotlari hajmi 21,2 trillion so‘mni
tashkil etib, 2022-yilga nisbatan 6,1% o'sish kuzatildi. 2024-yilning birinchi yarmi yakunlariga
ko‘ra esa sanoat mahsulotlari hajmi 18,2 trillion so‘mga yetdi, bu esa o‘tgan yilning mos davriga
nisbatan 26% o'sish demakdir. Biroq, tahlillar shuni ko‘rsatadiki, bu o‘sish asosan xomashyo va
past texnologiyali tarmoqlar hisobiga amalga oshmoqda, yuqori texnologiyali va qayta
ishlovchi tarmogqlar ulushi nisbatan past darajada qolmoqda. [2]

Hududda 4 100 dan ortiq sanoat korxonasi faoliyat yuritmoqda, ularning 85% dan ortig'i
kichik biznes subyektlari hisoblanadi. Shunga qaramay, ishlab chiqarish samaradorligi va
mahsulot sifati jihatidan ularning ko‘pchiligi raqobatbardosh darajaga yetmagan. Bu holat
sanoat tarkibida sifat jihatidan muvozanat yo‘qligini ko‘rsatadi. Shuningdek, yuqori
texnologiyali tarmogqlar ulushi atigi 0,03% atrofida ekani viloyat iqtisodiyotining texnologik
yangilanish sur’atlari sustligini bildiradi [3].

Sanoat tarkibiy o‘zgarishlariga ta’sir ko‘rsatuvchi omillar murakkab tizimni tashkil etadi.
Ular ichida investitsiyalar hajmi, infratuzilma rivoji, texnologik modernizatsiya darajasi,
xomashyo bazasidan foydalanish samaradorligi, hududiy tadbirkorlik muhitining sifat darajasi,
eksport salohiyati, hamda mehnat resurslari va malaka sifati muhim ahamiyat kasb etadi.
Aynigsa, “Xazorasp erkin iqtisodiy zonasi”da amalga oshirilayotgan investitsiya loyihalari va
“Urganch industrial texnoparki” faoliyati bu jarayonning yangi bosqichini boshlab berdi. Bular
hududda ishlab chiqarishning texnologik tarkibini o‘zgartirishga, yangi klaster tizimlarini
shakllantirishga turtki bo‘lmoqda [4].

Shu bilan birga, Xorazm viloyati iqtisodiyotining barqaror rivojlanishida qator
institutsional muammolar ham mavjud: energiya ta’minotidagi uzilishlar, transport-logistika
tizimidagi cheklovlar, eksport geografiyasining torligi va moliyaviy manbalar yetishmasligi
shular jumlasidandir. Demak, mintaqaviy sanoatni chuqur tahlil qilish, tarkibiy o‘zgarishlarga
ta’sir etuvchi omillarni aniglash va ularni samarali boshqarish mexanizmlarini ishlab chiqish
bugungi kunning dolzarb ilmiy vazifasidir.

Ushbu tadqiqotning asosiy maqgsadi - Xorazm viloyati sanoat tarmogqlarida
kuzatilayotgan tarkibiy o‘zgarishlarni tizimli tahlil qilish va ularga ta’sir ko‘rsatuvchi igtisodiy,
texnologik hamda ijtimoiy omillarni aniglashdir. Shu asosda, maqolada mintaqaning iqtisodiy
barqarorligini ta’'minlashda sanoat tarkibiy o‘zgarishlarining roli baholanadi va istigboldagi
strategik yo‘nalishlar bo‘yicha tavsiyalar ishlab chiqiladi.

Tadqiqot metodologiyasi. Tadqiqotning ilmiy-metodologik yondashuvi mintaqaviy
iqtisodiy tizimni kompleks tahlil qilish, sanoat tarkibidagi o‘zgarishlarni aniqlash hamda ularga
ta’sir ko‘rsatuvchi omillarni tizimlashtirishga asoslanadi. Bunda asosiy e’tibor Xorazm viloyati
igtisodiy salohiyatining barqaror rivojlanishidagi tarkibiy jarayonlarni empirik va nazariy
asoslarda o‘rganishga qaratilgan. Tadqiqot natijalari mintaga sanoatini boshqarish, strategik
rejalashtirish va investitsion siyosatni takomillashtirishda amaliy ahamiyatga ega.

Metodologik jihatdan ishda ilmiy abstraksiya, induksiya va deduksiya, statistik tahlil,
trend dinamikasi, giyosiy tahlil, tizimli va strukturaviy yondashuv uslublaridan foydalanildi.
Har bir yondashuv sanoat tarkibining ma’lum bir jihatini o‘rganishga imkon berdi. Masalan,
strukturaviy yondashuv sanoat tarmoglari ulushining o‘zgarishini aniglash uchun, trend tahlili
esa 2018-2024-yillar oralig'ida ishlab chigarish hajmining o‘sish sur’atlarini o‘lchash uchun
qo‘llanildi. [5]

Tadgiqotda asosiy ma’lumot manbalari sifatida quyidagilar tanlandi:

- O‘zbekiston Respublikasi Davlat statistika agentligining 2020-2024-yillar sanoat tahlil
hisobotlari;

- Xorazm viloyati statistika boshqarmasi ma’lumotlari (sanoat korxonalari soni, ishlab
chiqarish hajmi, texnologik tarkib darajasi, yuqori va past texnologiyali tarmoqlar
ulushi);

- Igtisodiyot va moliya vazirligi hamda Investitsiyalar, sanoat va savdo vazirligining
2023-2025-yillardagi hududiy investitsiya loyihalari ma’lumotlari;

- OECD Industrial Outlook (2024), World Bank World Development Indicators (2024),
hamda UNIDO Industrial Development Report (2023) kabi xalgaro manbalardan olingan
solishtirma ko‘rsatkichlar.

Ushbu xalqaro ma’lumotlar mintaqaviy sanoat tarkibining rivojlanish tendensiyalarini
global mezonlar bilan tagqoslash imkonini berdi.

Empirik tahlilning boshlang‘ich bosqgichida Xorazm viloyati sanoat ishlab chiqarish
hajmining 2018-2023-yillardagi dinamikasi o‘rganildi. Statistik ma’lumotlarga ko‘ra, viloyat
sanoat mahsulotlari hajmi 2018-yilda 9,2 trln so‘m bo‘lgan bo‘lsa, 2023-yilga kelib 21,2 trln
so‘mga yetgan, ya'ni besh yil davomida qariyb 2,3 barobarga oshgan. Shu davrda sanoat
korxonalari soni esa 2,8 mingdan 4,1 mingtaga ko‘paygan, bu esa hududiy tadbirkorlik
faolligining oshganidan dalolat beradi. [6]

Biroq bu o‘sish hajm jihatdan ijobiy bo‘lsa-da, tarkibiy jihatdan yuqori texnologiyali
ishlab chigarish tarmogqlarining ulushi sust o‘smoqda: 2022-yilda bu ko‘rsatkich 0,02 %, 2023-
yilda esa 0,03 %ni tashkil etgan. Shu sababli, tadqiqotda sanoat tarkibiy o‘zgarishlariga ta’sir
etuvchi omillarni aniqlashda tarkibiy indikatorlar tizimi ishlab chiqildi. Ushbu tizim quyidagi
asosiy bloklardan iborat:

Investitsion omillar bloki - asosiy kapitalga kiritilgan investitsiyalar hajmi, to‘gridan-
to‘gri xorijiy investitsiyalar ulushi, “Xazorasp” EIZ va “Urganch” texnoparki loyihalarining
hajmi;

Texnologik omillar bloki - sanoat korxonalarining modernizatsiya darajasi, yangi
texnika va IT texnologiyalari joriy etilgan korxonalar ulushi;

Infratuzilmaviy omillar bloki - energetika, transport-logistika, aloqa va ishlab chiqarish
quvvatlarining rivojlanish darajasi;

Mehnat resurslari bloki - bandlik ko‘rsatkichlari, sanoat tarmogqlaridagi mehnat
unumdorligi va malaka darajasi;

Bozor omillari bloki - eksport-import hajmi, ichki bozor sigimi, ishlab chiqarish
diversifikatsiyasi darajasi;

Institutsional omillar bloki - davlat dasturlari, normativ-huquqiy asoslar va sanoatni
rag'batlantirish mexanizmlari. [7]

Masalan, 2024-yilda Xorazm viloyatida amalga oshirilayotgan 698 ta investitsiya
loyihasi jami 6,4 trln so‘mlik hajmni tashkil etib, natijada 15 mingdan ortiq yangi ish o‘rinlari
yaratilishi kutilmoqda. Bu fakt investitsion faollikning sanoat tarkibiga bevosita ta’sirini
ko‘rsatadi. [8]

Tahlilda xalqaro metodikalar, xususan UNIDO Industrial Performance Index (IPI) ham
qo‘llanildi. Mazkur indeks bo‘yicha indikatorlar - “sanoat ishlab chigarishning o‘sish sur’ati”,
“mehnat unumdorligi”, “eksport diversifikatsiyasi” - Xorazm viloyati uchun moslashtirilgan. Bu
indikatorlar mintaga sanoatining barqarorlik darajasini baholash uchun foydalanildi [9].

Tahlil va natijalar. Tadqiqot natijalari shuni ko‘rsatadiki, Xorazm viloyati so‘nggi
yillarda sanoat ishlab chiqarish hajmini sezilarli darajada oshirib, respublika igtisodiyotida
barqaror o‘sish manbalaridan biriga aylanmoqda. Shu bilan birga, sanoat tarkibidagi
o‘zgarishlar son jihatdan ijobiy bo‘lsa-da, sifat jihatidan (texnologik yangilanish, mahsulot
diversifikatsiyasi, eksport salohiyati) hali to‘liq shakllanmagan. Quyidagi jadvalda 2019-2024-
yillar davomida Xorazm viloyatining sanoat ishlab chiqarish hajmi, korxonalar soni, va yuqori
texnologiyali tarmogqlar ulushi keltirilgan.

1-jadval
Xorazm viloyatida sanoat rivojlanishining asosiy ko‘rsatkichlari
(2019-2024-yillar) [10]
Yil Sanoat O'sish Sanoat Yuqori texnologiyali | Past texnologiyali
mahsulotlari sur’ati, korxonalari tarmogqlar ulushi, % tarmogqlar ulushi,
hajmi, trln so‘'m % soni, dona %

2019 10,2 105,1 2940 0,02 58,4
2020 12,5 106,4 3210 0,02 57,1
2021 14,8 107,3 3545 0,02 56,8
2022 17,1 108,6 3832 0,03 56,2
2023 21,2 106,1 4102 0,03 55,9
2024 18,2 126,0 4190 0,04 55,5

Jadval ma’lumotlaridan ko‘rinib turibdiki, 2019-2024-yillar davomida Xorazm viloyati
sanoat ishlab chigarish hajmi 10,2 trln so‘mdan 21,2 trln so‘mga yetgan, ya'ni 5 yil ichida
2,1 barobarga o'sish kuzatilgan. Bu o‘sish asosan ishlab chigaruvchi sanoat tarmoglari (paxta-
tozalash, yog‘-moy, qurilish materiallari, ozig-ovqat) hisobiga ta’'minlangan bo‘lsa-da, yuqori
texnologiyali ishlab chiqarish ulushi atigi 0,02 % dan 0,04 % gacha oshgan xolos.

Sanoat korxonalari sonining ortishi (2019-yildagi 2 940 tadan 2024-yilda 4 190 tagacha)
viloyatda tadbirkorlik muhitining faollashganidan dalolat beradi. Biroq ushbu korxonalarning
80 % dan ortig' kichik ishlab chiqaruvchilardir, ular asosan past texnologiyali sohalarda

faoliyat yuritadi. Shunday ekan, viloyat sanoat tarkibi hajman kengayayotgan bo‘lsa-da,
strukturaviy modernizatsiya sur’atlari hali yetarli darajada emas.

Xorazm viloyatida sanoatning umumiy o‘sishiga eng katta hissa qishloq xo‘jaligi
mahsulotlarini qayta ishlash (34,8 %), energetika va yoqilg'i tarmoqlari (26,3 %) hamda
qurilish materiallari ishlab chiqarish (15,5 %) tarmogqlari tomonidan qo‘shilgan. To‘qimachilik,
mashinasozlik va kimyo tarmogqlari esa nisbatan past darajada rivojlangan bo‘lib, ularning
birgalikdagi ulushi 10 % atrofida saqlanib qolmoqda.

Xorazm viloyatining iqtisodiy tahlili shuni ko‘rsatadiki, sanoat o‘sishi investitsion faollik
bilan to‘gridan-to‘g‘ri bog‘liq. 2024-yilda viloyatda 6,4 trln so‘mlik 698 ta investitsiya loyihasi
amalga oshirilayotgan bo‘lib, natijada 15,3 ming yangi ish o‘rni yaratilishi rejalashtirilgan. Bu
jarayon asosan “Xazorasp erkin iqtisodiy zonasi” va “Urganch industrial texnoparki”’da
to‘plangan loyihalar orqali amalga oshmoqda.

Xorazm viloyatining sanoat tuzilmasida past texnologiyali tarmogqlar ulushi 2019-yildagi
58,4 % dan 2024-yilda 55,5 % gacha kamaygan. Bu kichik o‘zgarish sanoatning texnologik
modernizatsiyasiga ijobiy ta’sir ko‘rsatmoqda, biroq bu jarayon sekin kechmoqda.

Hududda faoliyat yuritayotgan sanoat korxonalarining 40 % ga yaqini agrosanoat
kompleksiga, 25 % i qurilish materiallari va energetika tarmoqlariga, qolgan gismi esa kiyim-
kechak, metallga ishlov berish va kimyo mahsulotlari ishlab chiqgarishga to‘g‘ri keladi. Ushbu
nisbat iqtisodiyotning diversifikatsiyalash darajasining nisbatan past ekanini bildiradi.

2-jadval
Xorazm viloyati sanoatining tarmogq tarkibi (2024-yil) [11]
Tarmoq nomi Ulushi, Asosiy ishlab chiqaruvchi Eslatma
% korxonalar
Qishloq xo'jaligi mahsulotlarini 34,8 “Xorazm Yog'-Moy” AJ, “Urganch Don Eksportga
gayta ishlash Mahsulotlari” AJ yo‘naltirilgan
Energetika va yoqilg'i 26,3 “Xorazm IES”, “Hududiy elektr Barqaror ta’'minot
tarmogqlari”
Qurilish materiallari ishlab 15,5 “Xorazm G‘isht”, “Urganch Beton” Ichki talab yuqori
chigarish
To‘qimachilik va tikuvchilik 8,6 “Khorezm Textile Group” MCH] Eksport salohiyati
mavjud
Kimyo va farmatsevtika 6,7 “Xazorasp Chemical” MCH] Yangi invest
loyihalar
Mashinasozlik va metallga ishlov 5,4 “Urganch Ekskavator zavodi” MCH] Import o‘rnini
berish bosuvchi
Boshqa tarmoglar 2,7 Kichik korxonalar Mahalliy iste’'mol
uchun

Yuqoridagi tahlil shuni ko‘rsatadiki, Xorazm viloyati iqtisodiyotining tayanchi hali ham
gayta ishlovchi past texnologiyali tarmoglar bo‘lib golmogda. Shu bilan birga, kimyo,
to‘qimachilik va mashinasozlik yo‘nalishlari asta-sekin o‘sish bosqichida, bu esa tarkibiy
diversifikatsiya jarayonining boshlang‘ich bosqichini ifodalaydi.

Sanoat o'sishining barqaror davom etishi uchun viloyatda energetika, transport va
logistika infratuzilmasini yaxshilash, innovatsion texnologiyalarni joriy etish, investitsion
mubhitni soddalashtirish hamda malakali mehnat resurslarini tayyorlash zarur. Bunda davlat

tomonidan soliq imtiyozlari, klaster tizimlarini qo‘llab-quvvatlash va eksportni rag‘batlantirish
dasturlari muhim o‘rin tutadi. [12]

Umuman olganda, Xorazm viloyatining 2024-yilgi sanoat ko‘rsatkichlari barqaror o‘sish
dinamikasini namoyon etmoqda, ammo tarkibiy o‘zgarishlarning chuqurligi va texnologik
modernizatsiya tezligi hali yetarli emas. Shu sababli, keyingi bosqichda sanoat tarmogqlarining
yuqori texnologiyali segmentlarini rivojlantirish, klaster integratsiyasini kuchaytirish
va innovatsion investitsiyalar oqimini oshirish ustuvor yo‘nalish sifatida belgilanishi lozim.

Mavzuga oid adabiyotlar sharhi. Sanoat tarkibiy o‘zgarishlari va ularning iqtisodiy
barqarorlikka ta’siri masalasi xalqaro va mahalliy iqtisodiy tadqiqotlarda keng o‘rganilgan.
Ushbu masala doirasidagi adabiyotlarni tahlil qilish shuni ko‘rsatadiki, sanoatning strukturaviy
transformatsiyasi iqtisodiy o‘sish modelining sifat ko‘rsatkichlarini belgilovchi asosiy
omillardan biridir.

Xalgaro miqyosda Trofimov [.D. tomonidan o‘tkazilgan panel ma’lumotlar tahlilida
sanoat tarkibidagi o‘zgarishlar bilan iqtisodiy o‘sish o‘rtasida mustahkam ijobiy korrelyatsiya
mavijudligi isbotlangan. Uning fikricha, tarkibiy siljishlar ishlab chiqarish resurslarining yuqori
samarali tarmoqlarga oqimini tezlashtiradi va shu orqali iqtisodiy barqarorlikni
mustahkamlaydi. Shunga oxshash xulosaga Zhou C. ham “Sustainability” jurnalida chop etilgan
magqolasida keladi: u industrial tuzilma va bandlik tarkibi o‘rtasidagi ozaro bogliglikni tahlil
qilib, barqaror o‘sish uchun yuqori texnologiyali ishlab chiqarish ulushini oshirish zarurligini
ta’kidlagan. Shuningdek, OECD tomonidan tayyorlangan “Industrial Outlook” hisobotida global
sanoatning tarkibiy transformatsiyasi innovatsion rivojlanish va ragamli texnologiyalarni joriy
etish bilan chambarchas bog'liq ekani qayd etiladi. OECD ekspertlari fikriga ko‘ra, mamlakatlar
sanoat tarkibini modernizatsiya qilmas ekan, ularning iqtisodiy o‘sish sur’atlari qisqa
muddatda yuqori bo‘lsa ham, uzoq muddatda barqarorlikni ta’'minlay olmaydi. UNIDO
“Industrial Development Report’da esa industrial transformatsiya va texnologik
diversifikatsiya inklyuziv va barqaror iqtisodiy o‘sishning poydevori sifatida e’tirof etiladi.
Hisobotda aynigsa rivojlanayotgan davlatlarda sanoat tarmogqlarini raqamlashtirish va
innovatsion klasterlar asosida birlashtirish bo‘yicha mexanizmlar ishlab chiqilgan. O‘zbekiston
olimlari tomonidan ham ushbu yo‘nalishda qator ilmiy ishlar amalga oshirilgan
igtisodchilarning “Raqamli iqtisodiyot va sanoatni diversifikatsiya qilish” asarida ragamli
texnologiyalar sanoat tarkibini chuqur qayta shakllantiruvchi omil sifatida qaraladi. Muallif
fikricha, mintaqalarda ishlab chiqarishni avtomatlashtirish, raqamli boshqaruv tizimlari va
tahliliy platformalarni joriy etish sanoatning texnologik samaradorligini keskin oshiradi.
Trofimov 1.D. tadqiqotida iqtisodiy o‘sishning Cobb-Douglas ishlab chiqarish funksiyasi asosida
modellashuvi keltirilgan bo‘lib, unda kapital, mehnat va texnologik koeffitsiyentlarning o‘zaro
ta’siri sanoat tarkibiy o‘zgarishlarining barqarorlikka ta’sirini aniq ko‘rsatib beradi. Shu bilan
birga, Fei-Ranis iqtisodiy o‘sish modeli doirasida mehnatning past samarali tarmoqlardan
yuqori samarali sohalarga o‘tishi mintaqaviy iqtisodiyotda tarkibiy modernizatsiyaning asosiy
mexanizmi sifatida talqgin etiladi. O‘zbekiston Respublikasi Prezidentining farmonlarida ham
igtisodiyotning barqaror rivojlanishida sanoat tarkibining muvozanatli o‘zgarishlarini
rag‘batlantirishga alohida urg‘u berilgan. Xorazm viloyati misolida olib borilgan tadqgiqotlarda
mintaqa sanoatining hozirgi tarkibida agrosanoat va past texnologiyali ishlab chigarish
tarmogqlari ustunligi qayd etilgan. Shu bilan birga, “Xazorasp EIZ”da amalga oshirilayotgan
kimyo, farmatsevtika va to‘qimachilik loyihalari orqali viloyatda sanoatning yuqori qo‘shimcha

giymatli segmentlari shakllanayotganini ta’kidlab o‘tilgan. Mahalliy iqtisodchilar - Xasanov U.,
Po‘latov B. va Ahmedov A. tomonidan olib borilgan tahlillarda, mintaqalarda sanoatning
barqaror rivojlanishiga eng katta ta’sir etuvchi omil investitsiya muhitining sifati va
infratuzilma ta’'minoti ekani aniqlangan.

Tahlil qilingan adabiyotlarning umumiy xulosasi shundan iboratki, mintaqaviy sanoatni
barqaror rivojlantirish uchun quyidagi yo‘nalishlar muhim hisoblanadi:

- investitsiya oqimlarini diversifikatsiya qilish va infratuzilmani kengaytirish;

- yuqori texnologiyali va innovatsion ishlab chiqarishni qo‘llab-quvvatlash;

- klaster tizimlarini shakllantirish va eksport salohiyatini oshirish;

- mehnat resurslarining malaka darajasini oshirish hamda raqamli texnologiyalarni
joriy etish. [13] Shu nuqtai nazardan, Xorazm viloyati sanoatining tarkibiy o‘zgarishlarini
chuqur o‘rganish nafaqat ilmiy, balki amaliy ahamiyatga ega bo‘lib, bu mintagada barqaror
igtisodiy o‘sish mexanizmlarini ishlab chiqish uchun zarur ilmiy asosni yaratadi.

Xulosa va takliflar. Tadqiqot natijalari shuni ko‘rsatdiki, Xorazm viloyati
igtisodiyotining barqaror rivojlanishida sanoat tarkibiy o‘zgarishlari markaziy o‘rin tutadi.
So‘nggi yillarda viloyatning sanoat ishlab chiqarish hajmi izchil osib bormoqda:
2019-2024-yillar davomida bu ko‘rsatkich 10,2 trillion so‘mdan 21,2 trillion so‘mgacha yetgan.
Shu bilan birga, sanoat korxonalari soni 2,9 mingdan 4,1 mingtaga oshgani mintaqada
tadbirkorlik faolligining ortganidan dalolat beradi.

Biroq tahlillar shuni ko‘rsatadiki, ushbu o‘sish hajm jihatdan barqaror bo‘lsa-da, sifat
jihatdan - ya'ni texnologik modernizatsiya, yuqori qo‘shimcha qiymatli mahsulot ishlab
chiqarish, eksport salohiyati nuqtai nazaridan hali yetarli darajada emas. Yuqori texnologiyali
tarmogqlar ulushi 0,03-0,04 % atrofida bo‘lib, bu Xorazm viloyati sanoatining hali asosan past
texnologiyali va xomashyo gayta ishlashga yo‘naltirilganligini ko‘rsatadi.

Xalgaro tajriba va milliy strategik hujjatlar tahlili shuni tasdiqlaydiki, bargaror iqtisodiy
o‘sishning poydevori - sanoatning tarkibiy transformatsiyasidir. Bunda ishlab chiqarish
resurslarining yuqori samaradorlikka ega tarmoqlarga oqimi, innovatsion ishlab chiqarishlarni
joriy etish va eksportga yo'naltirilgan diversifikatsiya hal giluvchi rol o‘ynaydi.

Tadgiqotda aniglangan asosiy omillar - investitsiyalar, infratuzilma, texnologik
modernizatsiya, mehnat resurslari sifati, klaster tizimlari, eksport va institutsional muhit - bir-
biri bilan o‘zaro bog‘liq holda sanoat tarkibini shakllantirmoqda. Masalan, 2024-yilda
6,4 trillion so‘mlik 698 ta investitsiya loyihasining amalga oshirilishi nafaqat ishlab chigarish
hajmini, balki tarmogqlar diversifikatsiyasini ham kuchaytirgan. Shu bilan birga, “Xazorasp erkin
iqtisodiy zonasi”da kimyo, farmatsevtika, metallga ishlov berish va to‘qimachilik loyihalarining
paydo bo‘lishi sanoatning yuqori texnologiyali segmentlariga o‘tish jarayonini boshlab berdi.

Ammo, energetika quvvatlarining yetishmasligi, logistika tizimining cheklanganligi,
mehnat malakasining pastligi va ilmiy-texnologik tadqiqotlarning sanoat bilan integratsiyasi
sustligi hali ham sanoatni modernizatsiya qilishda jiddiy to‘siq bo‘lib qolmoqda. Shu sababli,
mintaga sanoatini bargaror rivojlantirish uchun quyidagi ilmiy asoslangan takliflar ishlab
chiqildi:

Investitsion muhitni takomillashtirish — Xorazm viloyatida investitsiya jarayonlarini
jadallashtirish maqgsadida xususiy sektor va davlat sheriklik mexanizmlarini kengaytirish
lozim. Ayniqsa, “Xazorasp EIZ” va “Urganch industrial texnoparki” hududida yangi ishlab
chigarish klasterlari tashkil etish, xorijiy investorlar uchun soliq va bojxona imtiyozlarini

soddalashtirish muhimdir. Investitsiyalarni maqsadli ravishda yuqori texnologiyali
tarmogqlarga yo‘naltirish sanoat tarkibida sifat o‘zgarishlarni tezlashtiradi;

Texnologik modernizatsiyani jadallashtirish — viloyat sanoatida raqamli
texnologiyalar, avtomatlashtirilgan ishlab chiqarish tizimlari, ERP va IoT texnologiyalarini joriy
etish zarur. Bu yo‘nalishda “Raqamli sanoat” dasturi doirasida kichik korxonalarga subsidiyalar
va grantlar ajratish orqali ularning modernizatsiyaga kirish imkoniyatini kengaytirish mumkin.
Texnologik yangilanish nafagat mehnat unumdorligini, balki mahsulot raqobatbardoshligini
ham oshiradi;

Sanoat klasterlari va tarmoq integratsiyasini rivojlantirish — Xorazm viloyatining
resurs salohiyatidan kelib chiqib, “Agrosanoat”, “Kimyo-farmatsevtika”, “To‘qimachilik” va
“Mashinasozlik” Kklasterlarini shakllantirish iqtisodiy muvozanatni ta’minlaydi. Klaster
ishtirokchilari - ishlab chiqaruvchilar, ilmiy markazlar, ta’lim muassasalari va logistik xizmat
ko‘rsatuvchilar - ozaro kooperatsiya qilsa, tarmoqlararo sinergetik ta’sir yuzaga keladi. Bu esa
sanoatning ichki barqarorligini mustahkamlaydi;

Mehnat salohiyatini oshirish va innovatsion bilimlarni rivojlantirish — Sanoat tarkibiy
o‘zgarishlari malakali mehnat resurslarisiz amalga oshmaydi. Shu sababli, UrDU, TDIU, Turin
Polytechnic University in Tashkent kabi OTMlar bilan hamkorlikda “Sanoat texnologiyalari
akademiyasi”’ni tashkil etish taklif etiladi. Bu markaz ishlab chiqarish korxonalari uchun amaliy
laboratoriyalar, ragamli dizayn markazlari va texnologik treninglar bazasi sifatida xizmat
qiladi;

Eksport salohiyatini kengaytirish — viloyatda ishlab chiqgarilgan mahsulotlarni xorij
bozorlariga olib chiqish uchun transport-logistika infratuzilmasini modernizatsiya qilish,
Urganch aeroporti va temir yo‘l transporti orqali yangi eksport yo‘nalishlarini yo‘lga qo‘yish
zarur. Xorazmning yog'-moy, to‘qimachilik va kimyo mahsulotlari Rossiya, Qozog'iston,
Qirg'iziston va Turkiya bozorlarida raqobatbardosh bo‘lishi mumkin. Eksportni rag'batlantirish
uchun “Made in Khorezm” brendini joriy etish taklif etiladi.

Ekologik va yashil sanoat yondashuvlarini joriy etish — barqaror rivojlanishning muhim
sharti - ekologik mas’uliyatdir. Shu bois, ishlab chigarish korxonalarida energiya tejamkor
texnologiyalar, qayta tiklanuvchi energiya manbalarini joriy etish, chigindilarni qayta ishlash
tizimini yo‘lga qo‘yish zarur. Bu yo‘nalish “Yashil iqtisodiyot” konsepsiyasi doirasida amalga
oshirilsa, nafaqat ekologik xavfsizlik, balki iqtisodiy samaradorlik ham oshadi.

Institutsional boshqgaruvni takomillashtirish — hududiy sanoat siyosatini amalga
oshiruvchi muassasalar faoliyatini tizimli monitoring va natijadorlik ko‘rsatkichlari asosida
tashkil etish zarur. Mahalliy hokimliklar huzurida “Sanoatni rivojlantirish agentligi” faoliyatini
kengaytirish, investorlar uchun “bir darcha” prinsipi asosida xizmatlar ko‘rsatish
mexanizmlarini yaratish taklif etiladi.

Xorazm viloyatining iqtisodiy barqarorligi sanoat tarkibining raqobatbardosh va
innovatsion tuzilishga ega bo‘lishiga bevosita bog'liqdir. Viloyatda sanoat hajmi ortib
borayotgan bo‘lsa-da, bu o'sishning tarkibiy bazasi hali yetarli darajada
modernizatsiyalanmagan. Shu bois, yuqorida keltirilgan takliflarni bosqichma-bosqich amalga
oshirish orqali 2025-2030-yillarda Xorazm viloyatini O‘zbekistonning innovatsion va
eksportga yo‘naltirilgan sanoat markazlaridan biriga aylantirish mumkin.

